
作者：王安石　北宋

本作品收錄於《臨川文鈔/03卷》

某近遊浙壤，久揖孤風，當資斧之無容，幸曳裾之有地。粹玉之彩，開眉宇以照人；縟

星之文，借談端而飾物。羈瑣方嗟於中路，逢迎下問於翹材。仍以安石之甥，復見牢之

之舅。茲惟雅故，少稔燕閑，言旋桑梓之邦，驟感神庥之詠。寫吳綾之危思，未盡攀瞻；

憑楚乙之孤風，但傷間闊。恢台貫序，虛白調神，禱頌之私，不任下懇。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

